2 TIMOTEO .
San Pablopa K'art'a T'€epema P'ada
Timoteomaa

San Pablo, Jesucristopa jirit'eradapa na k'art'a
p'dji Romade, carcelde bak'dri. Mama bide k'Isiaji
madeepa chok'ai uchia-e pait'ee. Mapa waya p'a
K'inia bajiichi k'dp'ayo pia bimaa.

Salude jarap'eda, naapiara gracias jara bi
Tachi Ak'Gremaa Timoteo pari, waapiara Cristode
ijdapari perd madik'aapa oopari perd irua K'inia
bik'a. K'irdpapi bi Tachi AKk'Orepa iru jirit'erada
mdik'aapa jara bi ichi chupiria, ituaba pik'a
carcelde bi (cap. 1). Uraa bi Timoteopa choomera
soldaopa chOomaa bide chooparik'a maa-e pird
deporte jemeneparipa chooparik'a, jemenemaa
bide jemene k'awaa beerdpa oopatak'a. Uraa bi
Timoteopa ichi mimia pia oomerd Cristo-it'ee
(cap. 2). Jara bi sdga na p'ek'au eujddepemaard
p'anapataadait'ee Cristo ewaa chei naaweda
madik'aapa liraa bi Timoteopa choomera ichi ijda
bide, ma k'aurepa miapiruta pijida (cap. 3).
T'8epai liraa bi Timoteopa ichita jarateemera
Cristopa k'inia bik'a madik'aapa jara bi ichi k'isia
t'dridepai: taard-e piut'ee. Maap'eda chupiria iidi
bi méga p'asai naaweda, Timoteo mama carcelde
ichi ak'ide wamera (cap. 4).

Salude péida

1 Mi, Pablopa na k'art'a p'a péiru Timoteomaa.
Tachi Ak'Orepa k'inia bada perda, mi jirit'eraji Je-
sucristopa péimera ichi iraa jarateede. Ma pedee
jaratee bi k'aurepa eperdard Cristode ijdapata
madik'aapa it'aa wapata. 2 Timoteo, mia pi k'inia
iru bi michi warrak'a. #t'aa iidi bi Tachi Ak'Grepa
mdik'aapa Tachi Waibia Jesucristopa pi pia ak'i
p'anadamerd madik'aapa chupiria k'awaadamera.
Maga pi k'diwee bapariit'ee.

Pablopa Timoteo tiraada

3 Michi chonaard judiordpa oopatap'edaak’a,
k'fra jip'a mia oo bi Tachi AKk'Orepa oopi bik'a.
Mapa ichita pi K'irdpapari it'aa t'ik'dri; astaawa,
p'drik'uva pida madik'aapa ichita gracias jarapari
Tachi Ak'Gremaa pi pari. 4 K'irdpa bi pi jée nibada
mi uchiak'dri pi ik'aawaapa. Mapa pi waya unu
K'inia bi. Unuruta pird, mi wdaara o-ia bait'ee.
5 Ichiaba mia K'irdpa bi pi ]esucristode ijaak'ari,
nice ijdapatap'edaak'a. K'awa bi ird pi auk'a wéara
ijaa bi arak'a.

6 Mapa K'ir@papi k'inia bi Tachi Ak'Gre Jaurepa
pimaa oopida, mi jua pi iri bik'dri. Irua ichita
madga oopi k'inia bi pimaa. Mapa t'dripa 0oji
irua oopi bik'a. Maga ijdapataard pi jua ek'ari
p'ani pipiara K'aripait'ee. 7 Tachi AKk'Orepa
ichi Jaure ba chepi-e paji tachi ijdapataardmaa
waawee-idaa panadameré Ma Kk'dyaara ichi
Jaure péiji mégi juapa tachia choodamera irude
ijda p'anide; awaraard k'inia iru p'anadamera
maik'aapa k'awaadamerd ne-inaa k'achia Kk'ira
t'ddoo 00 amaadait'ee. 8 Mapera k'ira nejasiandaji

jarateeit'ee Tachi Waibiapa ooda eperdard
K'aripait'ee.  Ichiaba k'ira nejasiandaji mi pi
k'dp'dyo perd, mi carcelde nibi mida Cristo
K'aurepa. Ma Kk'dyaara, chooji Cristode ijda bide,
awaraardpa pi ichiaba miapiruta pijida ma ijda bi
k'aurepa. jTachi Ak'Orepa pi k'aripait'eepi! 9Ichiata
tachi o k'achiadeepa Kk'aripa ataji méik'aapa tachi
jiriji ichideera papiit'ee. Tachi méga k'aripa-e paji
ne-inaa pia oopata perd. Jip'a maga 00ji na euja
ooi naaweda, ichia k'isia iru bada pera tachi pia
ooit'ee Jesucristo k'aurepa. 10 Magi k'Isia iru bada
k'awapiji, Tachi K'aripapari Jesucristo péik'ari
na p'ek'au eujddee. Iru chok'ai p'irabaik'ari,
ak'ipiji tachi jida méga oodai, irude ijdaruta
pird. Ma awara irua jarateeda k'aurepa k'awa
p'ani na p'ek'au eujdde p'ani misa, irua k'inia
bik'a p'anadai madik'aapa ai t'€epai, it'ari ichita
p'anadait’'ee iru ome.

11 Ma jara péidata jarateemera Tachi Ak'Orepa
mi jirit'eraji maik'aapa Jesucristopa mi péiji. 12 Ma
k'aurepata mi mia nibi nama carcelde. Mamida mi
K'ira nejasia-e, k'awa baira k'aideta ijda bi. Magi
Jesucristo. Irua ne-inaa jOmaweda oopari. Mapa
mia k'awa biiruajarateepida mimaa jiait'ee, Tachi
Ak'Ore ewari waibia ewate paru misa.

13Ma jarateepidata pimaa jaraji. K'irapaji waara
perd. Ichiaba awaraardmaa ma jiak'a jaratéeji.
Maga ooru misa, chdoji Jesucristode ijda bide
mdik'aapa awaraard Kk'inia iru bdji iru k'ap'ia
pari. 14 Jiaji Tachi Ak'Grepa wéaarata pimaa jara
péida. Tachi Ak'Ore Jaure, tachi ome baparipa pi
K'aripait'ee.

15 Pia k'awa bi perd joma Asiadepema
ijdapataardpa mi yilaraa iru p'ani; Figelo,
Hermdgenes paara. 16 Onesiforopa aupaita
maga 00-e paji. At'apai mi k'aripa cheji. Mi
carcelde nibi mida, k'ira nejasia-ee baji mi k'aripa
cheit'ee. Mapa mia it'aa iidi bi Tachi Ak'Orepa
Onesiforodeerd chupiria k'awaamera. 17 K'ira
nejasia bai k'dyaara, Onesiforo Romade pachek'ari,
ii-ee mijiri cheji unu atarumaa. 18 Irua mi chupiria
k'awaadak'a, mia iidi bi Tachi Ak'Orepa iru auk'a
chupiria k'awaamerd iru ewari waibia ewate
pak'dri. Pia pia k'awa bi jomaweda Onesiforopa
ooda ichiaba mi Karipait'ee, Efeso p'uurude
bak'ari.

2

Pablopa Timoteo Tliraada waawee-ee oomerd
Cristopa oopi bik'a

1 Timoteo, pi michi warrak'a bi. Jesucristopa
ichideerd k'aripapari perd, waapiara Ooji irua
oopi bik'a. 2 Mia iru liraa jaratee bak'ari ijdapataard
chok'aranibi taide, pia pida Giri baji. Auk'a jaratéeji
k'fra jip'aardmaa; chi jaratee k'awaa p'aniird
awaraaramaa.

3 Mi awaraa ijdapataarda ome mia jOni
Jesucristopa oopi bik'a oopata perd. Waaweenaaji
auk'a mia nibait'ee. 4 Qoipia bi soldaopa
ooparik'a. Soldao tTu-e eperdard jip'aardpa ne-
inaa oopatade. Jip'a oopari ichi poro waibiapa
jara bik'a. > Ichiaba deporte jemeneparipa
ooparik'a ooipia bi. Magipa oopari ma jemene
pia k'awaa beerdpa jarapatak'a, ata k'inia baira

ne-inaa teepata chi p'oyaarutaardmaa. 6 Ichiaba
ooipia bi ne-uuparipa ooparik'a. Migi ichi ne-
uude sé-ee mimiapari naapiara ata K'inia baira
made chauru. 7 K'Tsiaji mia et'ewa jaradade. Tachi
Waibiapa k'awapiit'ee ma jOmaweda k'data jara
K'inia bi pi-it'ee.

8 K'irdpdji Jesucristo chonaardwedapema Rey
Daviddeepa uchiada paji. Cristota piup'eda,
chok'ai p'irabaiji. Mia mdga jarateepari
jOmaardmaa jarateek'dri irua oodata eperdard
K'aripait'ee. 9 Maperdpi k'achia ooyaa beera
carcelde t'i nibipatak'a, mi nama carcelde
t'i nibijida, mia nibapariimerd. @Mamida, mi
cadenapa ji iru p'ani mida, p'oyaa jarateepida-e
pait'ee awaraardpa jarateedamera Tachi Ak'Orepa
pedee pia jara péida Cristode. 10 Maperapi mia ne-
inaa joma choopari, mia nibi mida. Maga choopari
eperdard Tachi AK'Orepa jirit'erada Jesucristode
ijdadamerd, o0 Kk'achiadeepa uchiadamera
madik'aapa ichita p'anapataadamerd Tachi Ak'Ore
k'ira waree eujade.

11 Na pedee jOmaardpa ijdadaipia bi, waara pera:

Tachi p'ek'au k'achia ooyaa bi k'ap'ia piu
pik'aji Cristo ome, iru ome araa p'anadaira.
Maperd jai-idaadak'dri, auk'a chok'ai
p'irabaidait'ee iru p'irabaidak'a maik'aapa
iru ome ichita p'anapataadait'ee.

12 Tachi chooruta pird irude ijda p'anide,
Ak'Ore truade iru ik'aawa p'anadait'ee ne-
inaa jOmaweda ak'imaa. Mamida iru mer-
aruta pird, irua auk'a tachi merait'ee Tachi
Ak'Ore k'Trapite.

13Tachia jara p'anik'a ooda-e p'ani pijida, irua
jarabik'aichita ooit'eepi, ichita méga oopari
pera.

Mimiapari Tachi AK'Orepa pia ak'ipari

14 Mia jara bi Klirlpapiji ijdapataardmaa.
Ma awara Tachi AKk'Ore KTrapite Urdaji
aupedeenaadamerd Tachi Ak'Orepa jara péida
pedee jara k'inia bi k'ap'ia. Maga oodak'ari,
apemaara maarepida k'aripada-e p'ani. Ma
k'dyaara ijda amaapi p'ani dachia jara p'ani
Urirutaardmaa. 15 Pia, jOdee, jOmaweda t'dripa
0oji, Tachi Ak'Grepa pi ak'imerd mimiapari
piak'a. Maga ooru pird, K'ira nejasia-e pait'ee
Tachi Ak'Ore K'irapite, irua waarata jara péida
pia jarateepari perd. 16 Mamida &dyaa béeji
pariatua pedee wdipataard ik'aawaapa. Achia
Tachi Ak'Orepa jarapi bik'a jaradak'aa. Maga
pariatua pedee p'ani Kk'aurepa audupiara
k'achiade baairuta. 17 Aida k'ayaa waibiara
wariparik'a tachi chiara mik'iapiit'ee, méga pik'a
dchia jarateepata wari pik'adaipari ijapataard
chok'araara ijda amaapiit'ee. Maga jaratee p'ani
Himeneopa maéik'aapa Filetopa. 18 Achia Tachi
Ak'Ore waarata jarateeda-e p'ani, jara p'anadaira
tachi Cristode ijdapataard ird ichita chok'ai p'ani
Tachi Ak'Ore-it'ee. Maperd piudak'dri, chok'ai
p'irabaida-e pait'eeda apata k'ap'ia chiwidide
Cristopa oodak'a. Ma seewa jarateepata k'aurepa
ijAapataard Uk'uru ijda amaadaruta. 19 Mamida
waara Cristode ijdapataardpa maga ooda-e pait'ee.
Achia choodait'ee Tachi Ak'Grepa wiarata jara péida
ijda p'anide. Irua jOmaardmaa k'awaapipari ichi

ijdapataard chipari ichi liraa p'ddade. Maga k'awa
p'ani ma p'ddade jara baira:

‘Ak'Ore Waibiapa ichideera k'awa bi”  (Nm 16.5)
Awara ai ichiaba jara bi:

‘JOmaweda jara p'aniirdpa: “Cristo Tachi Ak'Ore
Waibia” ne-inaa k'achia k'ira t'ddoo 00
amaadaipia bi’ (Sal34.14)

20 K'Isiaddma ndgide. P'arat'ara bi te choma bide
paraa p'arat'u k'ira t'ddoo, Uk'uru néedee ooda maa-
e pird p'arat'adee ooda. Ma te chiparipa magee
jirit'erapariichi-it'ee maik'aapa chik'0p'dyoora-it'ee
nek'odait'ee pak'ari. Jddee p'arat'u pak'urudee
ooda maa-e pird yoorodee ooda iru bi ichi
ek'ariird-it'ee. 21 Méga bi ichiaba tachi ijdapataard
ome. Apidaapa ne-inaa k'achia oo amaaruta
pird ooit'ee Tachi Ak'Grepa oopi bik'a, iru, tachi
ijdapataard chiparipa, ma 1ijdapari jirit'erapari
oomerd ne-inaa pia K'ira t'adoo.

22 Maperd oondaji ne-inaa k'achia k'fra t'ddoo

inaa jOma ooit'ee Tachi Ak'Grepa oopi bik'a. T'ari
jip'a nipapariiji Cristode ijdapari perd. Awaraara
K'inia iru baji méik'aapa kK'diwee bapariiji jOmaard
ome. Maga ooru pird, ooit'ee joma Cristomaa
it'aa t'ipataardpa oopatak'a, wdara t'dripa irude
ijdapata perd. 23 Aupedeendaji k'isia k'awa-ee
beerd ome, pariatua pedee wapata perd. Pia
k'awa bi maga ooru pird, nepira jiridai pi ome.
24 Tachi Waibia mimiapari nepirade baaik'araa
bi awaraard ome. Ma Kk'dyaara t'dri pia baipia
bi jOmaard ome; awaraard jaratee K'awaaipia bi

madik'aapa chooipia bi, k'frau-ee, awaraardpa ne-
inaa k'achia ooruta pijida. 25 T'ari pia Uraaipia
bi Tachi Ak'Ore waarata jarateeda-ee p'aniira.
Jaraipia bi achia pia jarateeda-e p'ani. Pi Traa
Uriruta pird, Tachi Ak'6repa achi k'aripai ma k'achia
00 amaadamerd madik'aapa irua jara péida waara
k'awaadamera. 26 Magapi uchiadai Netuara Poro
Waibia juadeepa. Ichia ara atap'eda, trampade
biji oodamerd ichia oopi K'inia bik'a. Mamida
Tachi AK'Grepa dra uchiapii mégi juadeepa, wiara
oodamerad ichia oopi bik'a.

3
Tachi Ak'ore ewari waibia K'ait'a pak 'Gri

1 Timoteo, Tachi Ak'Ore ewari waibia ewate
pai naaweda, eperdard audupiara Kk'achiade
baaidait'ee maik'aapa nepira jiridait'ee ijaapataard
ome. 2 Ndga p'anadait'ee: achi-it'ee aupai ooyaa;
p'arat'a ata k'iniayaa achi-it'ee; auduayaa; ik'achia
pedeeyaa; t'dri k'achia-idaa; achi ak'Oreerd pedee
Uriamaa; gracias jaradak'aa apidaamaa; oodak'aa
Tachi Ak'Orepa k'inia bik'a; 3 &chideerd paara
chupiria k'awadak'aa; k'ira j0-ee awaraard ome;
chiara apite pedee k'achia jarayaa; pariatua ne-
inaa k'achia ooyaa; chiara k'ira unuamaa; ne-inaa
pia k'ira t'ddoo ooamaa; 4 achi k'dp'ayoord paara
traicionaapata; k'isiadak'aa ne-inaa ooi naaweda;
auduayaa, pedee-idaa nipapata; achia oo k'iniata
00i awaa p'ani ne-inaa oodai k'dyaara Tachi
AKk'Ore-it'ee, iru K'inia iru p'anadaird. > Mageerd
chip'edaipata Cristode ijdapataard ome it'aa t'ide.
Mamida seewata mdga 00 p'ani, oo K'iniadak'aa

perd Cristopa oopi bik'a. jAyaa béeji mageerd
ik'aawaapal!

6 fraweda mdgeerd jiak'a imeraa jara p'anipa
eperéarﬁ tede tTupata. Maap'eda iwarraa pedee
p'anipa k'lirapata weéraard p1a k'isia k'awa-ee
beerd. Ma wéraard k'isia p'ua p'anapata dachia
p'ek'au k'achia oopata k'aurepa. Mamida k'achia
oo amaadak'aa. Ma k'dyaara oopata dchia oo
k'iniata, ne-inaa k'achia bi mida. 7 Ma wéraard
mdga p'anadaird, Uri K'inia p'ani ne-inaa Kk'ra
t'ddoo eperdardpa jaratee p'ani. K'Tsia p'ani maga
Uridak'ari, k'isia k'awaa padaridai. Mamida
ma Kk'dyaara, audupiara k'awada-ee p'anapata
Tachi Ak'Orepa wdarata jara péida. & Madgee
jarateepataardpa K'isiapata chonaardwedapema
petau tau k'awaa beerd, Janes, Jambrés ome
k'isiadap'edaak'a. Moisepa 0o bak'dri Tachi Ak'Orepa
oopidak'a Egiptode, mairdpairuajarada liridaamaa
p'anajida.  Maga pik'a p'ani méagee irapema
jarateepataard.  Achia f(iridaamaa p'ani Tachi
AK'Orepa waarata jara péida jarateepataara pedee.
Jip'ak'isiak'awada-ee p'ani, waarak'awa k'iniada-e
p'anadaird Tachi Ak'Orepa jara péida, maga jaratee
p'anida a p'ani mida. ¥ Mamida ichita magd jarada-
e pait'ee, Tachi Ak'Orepa jOmaardmaa K'awapiit'ee
perd achi k'isia atua p'ani. Tachia méga k'awa
p'ani chonaardweda Ak'0repa méga ooda perd méagi
omeerd ome, p'oyaada-e p'anadak'ari Moisés ome.

Pablopa Timoteo liraada
10 J6dee piata k'awa k'inia bi Tachi Ak'Orepa
waarata jara pé€ida. Mapa mimia bi Tachi Ak'Ore-
it'ee mi mimiaparik'a. Mi bapata unudoo. K'awa

bi mia jaratee bi mdik'aapa mia k'isia iru bi ooit'ee
Tachi Ak'Ore-it'ee. K'awa bi mia wéaraijdapari Tachi
Waibia Cristode mdik'aapa mia choopari méga ijaa
bide, awaraardpa nepira jiri p'ani mida mi ome.
K'awa bi mia awaraara K'inia iru bi Tachi Ak'Grepa
dra k'inia iru bik'a. Maperapi chooi. 11 Ichiaba pia
k'awa bi mi jiridap'edaa maik'aapa miapidap'edaa
Cristopa ooda jaratee bi k'aurepa. Maga oojida mi
nipak'dri Antioquia p'uurude, Iconio p'uurude
mdik'aapa Listra p'uurude. Magd mia nibaji
mida, choopachi madik'aapa Tachi Waibiapa mi
k'aripa ataji ma nepira jOmaadeepa. 12 Waara,
Jesucristodeerdpa oo K'inia p'anadak'dri irua
oopi bik'a, ijjdadak'aa beerdpa ara ichita jiridait'ee
méik'aapa miapidait'ee. 13 Mégi ijiadak'aa beerd
mdik'aapa awaraa seewata: “taita Ak'Ore Waibiapa
pé€ida” a p'aniird, k'achiade baaidait'ee. Maap'eda
audupiara maga baaidait'ee, achi Kk'lrapatak'a
awaraara k'lirapata pera.

14 Pj, jodee, K'irdpdji pimaa jarateeda maik'aapa
aide ijdaji naaweda ijda badak'a. Pia k'awa bi
ma jarateeda Tachi AKk'Orepa waarata jara péida.
Ichiaba k'awa bi k'aira it'aidepata ma jarateeda
Qiriji. 15 Warra weda pia Tachi Ak'Gre Uraa p'dda
Uripari mdik'aapa k'awa bi aide jara bi. Ma Uraa
k'aurepata k'awa bi Tachi Ak'Orepa eperdara o
k'achiadeepa k'aripa ata k'inia bi, Jesucristode
ijéadak'ari. 16 Tachi Ak'Orépata ichi liraa jomaweda
p apuuchldeeramaa ichiJaurek'ap'ia pari. Mapera
k'awa p'ani ma {iraa p'dda pia bi nadgee ne-inaa-
it'ee: jarateeit'ee Tachi Ak'Orepa waarata jara péida;
eperdardmaa K'awapiit'ee dchia p'ek'au k'achia

oopata; k'aripait'ee eperdard dchia p'ek'au k'achia
00 amaadamerd; k'awapiit'ee Tachi Ak'Grepa oopi
k'inia bi eperdardmaa, maga oodamerad madik'aapa
pia p'anapataadamera iru k'irapite. 17 Magee joma
k'awaak'dri mdik'aapa Tachi Ak'Orepa oopi bik'a
oo k'inia bak'ari, eperd wdara mimiait'ee Tachi
AKk'Ore-it'ee mdik'aapa ooit'ee ne-inaa pia k'ira t'ddoo
awaraara k'aripait'ee.

4

1 Jesucristo Tachi Rey Waibia. Iru cheit'ee
ichideerd atade. Cheit'ee eperdardpaoopatap'edaa
ak'ide, jarait'ee pia wa k'achia. Maga ooit'ee
piudap'edaard ome madik'aapa ma ewate chok'ai
p'aniird ome. Ichi k'irapite madik'aapa Tachi Ak'Gre
k'rapite mia jara bi: 2 Jaratéeji Tachi Ak'Orepa
jara péida Jesucristo k'ap'ia pari. Maga Ooji
pia jaratee bi Uri k'inia p'anadak'ari maik'aapa
tri K'iniada-ee p'ani pijida. Eperdardpa ne-inaa
k'achia oodak'dri, madga k'awaapiji dchimaa. Ichi-
aba Uirdaji ma k'achia oo amaadamerd maik'aapa
oodamera Cristopa oopi bik'a. Ichita jaratéeji t'ari
pia, k'frau-ee. 3 Ewari cherude eperdardpa Uraa
pia jOmaweda Uiridaamaa p'anadait'ee. Ma K'dyaara
jiridait'ee achia Uri k'iniata jaratee p'ani. Maga
k'awaadait'ee eperdardpa jaratee p'ani K'ira t'ddoo.
Mamida &dchia oo K'iniata oodait'ee. % Waarata
tri K'inia p'anadai kayaara chonaardwedapema
cuento nepiripatap'edaata Uri k'inia p'anadait'ee.
5 Pi, jOdee, ichita k'Ira jip'a bdji. Waaweendaji mia
nibait'ee Cristo k'aurepa. Pichi wérumaa jaratéeji
Cristopa ooda eperdara o k'achiadeepa k'aripa

atait'ee. JOma 0oji Tachi Ak'Grepa oopi bik'a ichi
mimiapataardmaa.

6 Mia maga jara bi taard-e nide mi wé-e pait'ee
perd. Ara vino jOdaiparik'a altarde weedak'ari
Tachi Ak'Ore-it'ee primisiak'a, mdaga pik'a mi
joit'ee. Ara barco uchiaparik'a to ideepa jik'ara
8rat'aadak'ari, maga pik'a mi uchiait'ee na p'ek'au
eujddeepa. 7 Mamida mia Kk'isia-e, nama bak'ari,
pia oopachi perd p'iraparipa ooparik'a jip'a
p'irak'dri tauchaa bidap'edaamaa, awaraard
p'oyaa K'iniapa. Jip'a oopachi Cristopa mimaa
oopibik'a. Ma awara p'irapari naapiara panarupa
p'oyaaparik'a, méga pik'a mia p'oyaaru, 00ji pera
joma Tachi Ak'Orepa k'isia iru bada mia oomera
ichi-it'ee. 81rd p'irapari naapiara panarupa poro
jira ataparik'a, méaga pik'a mia atait'ee Tachi
Waibiapa k'isia iru bi mimaa teeit'ee. Iru tachi
ak'ipari pipiara baird, ne-inaa pia teeit'ee irua
oopi bik'a oodap'edaardmaa. Maga ooit'ee AK'Ore
ewari waibia ewate. Mimaa aupai ma ne-inaa pia
tee-e pait'ee. Jip'amdga teeit'ee jOmaweda iru cheru
nimaa p'aniiradmaa, iru k'inia iru p'anapata pera.

Pablopa tiraa jarada Timoteopa oomerda

9 Taard-ee chéji mimaa. 10 Demapa mi
atabaibéiji wadit'ee TesalOnica p'uurudee, na
p'ek'au eujddepema ne-inaa audu K'inia baira. Ma
awara Crescente waji Galacia eujddee maik'aapa
Tito wdji Dalmacia eujadee. 11 Lucas aupai
nama bi mi ome. Pi chek'dri, Marcos atandji pi
ome chemerd. Irua mi k'aripai nama mimia
bi misa Tachi Ak'Ore-it'ee. 12 Mia Tiquico péiji
Efeso p'uurudee. 13 Pi chek'dri, anéeji mi iripema

p'aru jipari. Mia migi atabéiji Carpo tede Troas
p'uurude nipak'dri. Ichiaba anéeji mi libro
jOmaweda, chi ne-animal ede p'dda paara.

14 Alejandro, chi ne-inaa metaldee oopari,
mimaa ne-inaa k'achia ooji. Tachi Ak'Grepa méaga
k'awa bi maik'aapa ichiata k'awa bi sdga ooi iru
ome, ma k'achia ooda pari. 15 K'irak'aupai jégi
eperd ome. Jagipa apidaamaa Uripiamaa bi tachia
jarateepata pedee.

16 Naapiara mi ateedak'dri Romadepema
poro waibiard K'irapite p'anaumerd —mi
imiateedap'edaa, eperd apidaapa mi k'Op'dyada-
e paji k'aripadait'ee. Joma mi K'dp'dyoord nama
p'anadap'edaardpa miituaba atabaibéijida. Taawa
Tachi Ak'Orepa miapi-e pai, achia oodap'edaa pari.
17 Achia mi migd atabéijida mida, Tachi Waibia
Jesucristopa mi k'aripa baji. Mimaa jarapiji
jomaweda ichia ooda eperdard K'aripait'ee, arii
p'anadap'edaa ijdadak'aa beerd jOmaardpa Tachi
Ak'Orepa jara péida pia k'awaadamerd. Mdagd ma
ewate Ak'Orepa mi chok'ai uchiapiji achi juadeepa.
Leon it'aideepa eperd chok'ai uchiak'ajik'a, maga
pik'a mi uchiaji. 18 Waara, Tachi Waibiapa mi
uchiapiit'ee jomaweda k'achia beerd juadeepa
maik'aapa mi jaure jiait'ee, iru truadee wéru misa.
iJesucristo, chi Tachi Ak'Ore k'ira wéree unupipari,
ichita bapari! jAmén!

Awaraardmaa salude péida

19 Mia salude péiru Priscilamaa Aquila ome. Ichi-
aba Onesiforodeerdmaa salude péiru. 20 Mi nama
che wade awaraa k'Op'dyoord ome, Erasto beeji
Corinto p'uurude. Jddee mia Trofimo béiji Mileto

p'uurude, iru k'ayaa bada perd. 21 K'inia bi pi
chemerd, p'usa t'ojara pai naaweda.
Ichiaba salude péiruta Eubulo, Pudente, Lino,

Claudia, jdmaweda tachi ipemaara Cristo k'aurepa
ome.

22 Mia it'aa iidi bi Tachi Waibia Jesucristopa pi
k'aripamera maik'aapa para jomaweda pia ak'i ba-
pariimera.

Magapai paji.

